
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

JJCM: SHABUYAKI (AEON BANDAR DATO’ ONN)

Rugaiyah Ab Rahim, Fairuz Ramli, Nurul Fahana Aini Harun

Dengan konsep makan semua yang disediakan, kami memilih untuk mencuba
Shabuyaki @ AEON Bandar Dato Onn. Apabila tiba pada tarikh yang kami pilih iaitu
pada hujung minggu serta berkonsepkan me time ibu-ibu, perjalanan kami bermula
pada jam 10 pagi. Melalui beberapa perkongsian di media sosial, ramai yang
menasihatkan untuk pergi lebih awal bagi mengelakkan barisan menunggu yang lama,
memandangkan ke semua outlet Shabuyaki ini tidak menerima tempahan awal
(reservation), maka konsep first comes, first serve menjadi prinsip asas.

Memandangkan trafik tidak sesak, kami tiba di outlet Shabuyaki AEON Bandar Dato’
Onn seawal jam 10.30 pagi dan kami bernasib baik kerana tiada barisan di hadapan
kedai. Kami diterangkan oleh petugas kedai berkaitan syarat masa makan hanya 110
minit atau dikenakan bayaran lebih masa, serta makanan yang tersisa akan dikenakan
bayaran bagi setiap timbangan per 100g. Langkah ini bertepatan dengan konsep
makan buffet tanpa pembaziran. Bayaran yang dikenakan kepada setiap individu
adalah RM44++ bagi kadar makan tengahari dan tambahan RM10 ke atas setiap
individu sekiranya masuk ke kedai bermula jam 5 petang (kadar makan malam).
RM24++ dikenakan ke atas kanak-kanak dan setiap individu diberikan 1 tiket untuk
tuntutan di kaunter makanan bagi menu yang tidak dihidangkan secara buffet.

Terdapat beberapa seksyen makanan dengan pelbagai pilihan seperti sayur-sayuran
(termasuk pelbagai jenis cendawan), makanan sejuk beku berproses seperti bebola
ikan, daging, ayam dan lain-lain, pelbagai jenis sushi, minuman dan pelbagai pilihan
bahan untuk diadun menjadikan sos yang boleh dimakan bersama daging yang
dipanggang. Terdapat 2 pilihan berasaskan daging iaitu New Zealand Beef dan Aussie
Lamb. Bagi menu daging dan ikan ini perlu dipesan menggunakan QR Code yang
disediakan apabila masuk ke outlet selepas pemilihan kuah BBQ. Terdapat 6 pilihan
kuah BBQ yang telah disediakan oleh outlet dan kami memilih apa yang dikategorikan
sebagai must try di menu tersebut.

Shabuyaki berkonsepkan buffet tetapi mengetengahkan pilihan BBQ dan hot pot
ini dilihat sebagai satu tempat makan yang menarik untuk dilawati bersama
rakan dan keluarga sambil menikmati makanan pada harga berpatutan.
Sehingga artikel ini ditulis, kami telah ke Shabuyaki Bandar Dato’ Onn ini
sebanyak 2 kali dan outlet ini lebih selesa berbanding di Toppen yang agak
sempit serta jumlah pengunjung yang lebih sedikit berbanding di Toppen yang
perlu menunggu sehingga 3 jam.

Walau bagaimanapun, outlet Shabuyaki di AEON Bandar Dato’ Onn ini cuma
memberikan diskaun sebanyak 20% sekiranya ada di kalangan kumpulan
pelanggan yang bakal menyambut atau telah menyambut ulangtahun kelahiran
dalam tempoh 3 hari. Berbeza dengan outlet Shabuyaki di Toppen yang
memberikan potongan harga mengikut bulan kelahiran.




